
N Z B -Beograd, Republika e Serbisé
Paditésja

Kundér:

Agjencia Kosovare e Privatizimit, me seli né Prishtin€, Rr. ”Dritan Hoxha”, nr. 55, Lakrishté
E paditura

DHOMA E POSACME E GJYKATES SUPREME TE KOSOVES PER CESHTJET NE
LIDHJE ME AGJENCINE KOSOVARE TE PRIVATIZIMIT (Dhoma e Posagme), gjyqtari
Mr.sc. Bajram Miftari, me datén 08.06.2023, mori kété:

AKTGJYKIM

I. Refuzohet si e pabazuar kérkesépadia e paditéses N Z B dhe VERTETOHET vendimi i
Agjencisé Kosovare té Privatizimit - Autoritetit té Likuidimit PEJ146-0132 i datés 15.08.2014,
si i drejté dhe i bazuar né ligj.

I1. Secila palé i barté shpenzimet e veta procedurale.

Rrethanat procedurale té ¢éshtjes

Me datén 09.09.2014, paditésja ka paraqgitur kérkesé prané Dhomés sé Posagcme, kundér té
paditurés Agjencia Kosovare e Privatizimit (né vazhdim: AKP), me té cilén ka kérkuar
rishikimin e vendimit té Autoritetit té Likuidimit (né vazhdim: AL), PEJ146-0132, té datés
15.08.2014.

Pala paditése e ka titulluar parashtresén si “kérkesé”, mirépo gjykata t& njéjtén e konsideron si
padi, konform nenit 35.1 té Ligjit pér Dhomén e Posacme, e cila dispozité béné trajtimin e

barabarté té parashtresave me té cilat béhet “nisja e procedurave” pran Dhomés sé Posagme,
pavarésisht faktit se a quhen padi, kérkesa apo ankesa.

Pala paditése né padi, ndér té tjera ka theksuar: se prané Autoritetit té Likuidimit t& Ndérmarrjes
Shoqgérore Gjeravica, ka parashtruar kérkesé kreditore pér kompensimin e pagave té pa paguara
pér periudhén nga data 16.07.1973-13.10.1977. Autoriteti i Likuidimit e ka shqyrtuar kérkesén
e parashtruar dhe me vendimin me numér PEJ146-0132, té datés 15.08.2014, kérkesén e
parashtruar e ka refuzuar si té pa bazuar. Pérfundimisht i ka propozuar gjykatés gé ankesén e
parashtruar ta aprovoj si t€ bazuar dhe me aktgjykim t’i njihet e drejta e kompensimit t€ pagave
té pa paguara. Padisé ia ka bashkangjitur vendimin e atakuar té AL-s&, me numér PEJ146-0132.

Me datén 13.04.2022, e paditura ka paragitur pérgjigje né padi, ku ndér té tjera ka theksuar:
Objekt i késaj procedure éshté vetém ligjshméria e vendimit té AL, respektivisht pérputhshméria
e tij me Ligjin 04/L-034, pér AKP-né. Me nenin 74.2 té atij ligji éshté pércaktuar se ankesat e
dorézuara né Dhomén e Posacme kundér vendimeve té AL, duhet té bazohen né pretendimin se
procesi i likuidimit nuk éshté kryer né pérputhje me Ligjin 04/L-034. Mé tutje, ka ngritur edhe
prapésimin e parashkrimit té kérkesés, duke theksuar se me padi kérkohen pagat duke filluar nga
viti 1977, ndérsa me nenin 36.2 té Shtojcés sé Ligjit pér AKP-né, éshté pércaktuar se kérkesat
apo pretendimet e pas afatshme, sipas kufizimeve kohore té aplikueshme, do té refuzohen si té
pa bazuara. Po ashtu pala pa e paditur éshté thirrur edhe né nenin 608 té Ligjit pér Punén e
Bashkuar. Me pérgjigje né padi éshté propozuar té refuzohet kérkesépadia, si dhe té vértetohet
vendimi i léshuar nga AL.

Gjendja faktike e konstatuar

Me nenin 8.1 té LPK- sé éshté pércaktuar: “Se cilat fakte do t’i konsiderojé té provuara e cilat
Jjo, vendosé veté gjykata né bazé té cmuarjes me ndérgjegje, e té kujdesshme té provave, por edhe
né bazé te rezultatit té gjithé procedimit. Gjykata me ndérgjegje dhe me kujdes e gmon ¢ ’do prové
veg e ve¢ dhe té gjitha provat sé bashku”.

Pas shqyrtimit té provave té Iéndés vlerésimit té tyre gjykata ka ardhur né pérfundimin se:

- Paditésja me datén 17.01.2014, prané Autoritetit t€ Likuidimit t¢ NSH Gjeravica, ka
parashtruar kérkesé kreditore pérmes té cilés ka kérkuar kompensimin e pagave té pa
paguara, pér periudhén 16.07.1973 - 13.10.1977. Autoriteti i Likuidimit e ka shqyrtuar
kérkesén e parashtruar nga pala paditése dhe ka konstatuar se éshté parashtruar brenda
afatit pér dorézimin e kérkesave. AL me vendimin me numér PEJ146-0132, té datés
15.08.2014, kérkesén e parashtruar nga pala paditése e ka refuzuar si té pa bazuar.
Vendimin e vet Autoriteti 1 Likuidimit e ka bazuar né nenin 608 té Ligjit pér Punén e
Bashkuar, ngase ka konstatuar se kérkesa kreditore e parashtruar nga pala paditése éshté
e parashkruar.

- Pala paditése ka pretenduar se i takon kompensimi pér periudhén e larté cekur ngase
ndérmarrje nuk i ka pérmbushur detyrimet-pagesén e pagave pér periudhén e larté cekur.

Né anén tjetér pala e paditur ka pretenduar se kérkesa e palés paditése éshté e parashkruar
bazuar né nenin 608 te Ligjit pér Punén e Bashkuar. Rrjedhimisht sipas bindjes sé
gjykatés si ¢éshtje e cila fillimisht duhet shgyrtuar éshté c¢éshtja se a éshté parashkruar
kérkesa kreditore e palés paditése apo jo.

Eshté parim i pérgjithshém né procedurén gjygésore kontestimore, se faktet jo kontestuese nuk
éshté e nevojshme gé té provohen nga gjykata.

Arsyetimi ligjor

Procedura gjygésore pran Dhomés sé Posacme té Gjykatés Supreme té Kosovés pér Céshtjet né
Lidhje me Agjenciné Kosovare té Privatizimit (né vazhdim: Dhoma e Posagme), éshté e
rregulluar Ligjin pér Dhomén e Posagme té Gjykatés Supreme té Kosovés pér Céshtjet né Lidhje
me Agjenciné Kosovare té Privatizimit (Ligji nr. 06/L-086, i publikuar né gazetén Zyrtare té
Republikés sé Kosovés, nr. 12/27, Qershor 2019), si ligj special. Pérvec késaj, si ligj procedural
I pérgjithshém zbatohet Ligji pér Procedurén Kontestimore (Ligji nr. 03/L-006), me ndryshimet
dhe plotésimet e mévonshme. Kjo ¢éshtje éshté definuar me Ligjin pér Dhomén e Posagme, neni
76, paragrafi 3, ku éshté theksuar, se “né interpretimin dhe zbatimin e kétij ligji, kudo qé éshté e
nevojshme pér té zgjidhur njé céshtje procedurale gé nuk trajtohet mjaftueshém me kété ligj,
Dhoma e Posacme do té zbatojé mutatis mutandis dispozita pérkatése té Ligjit mbi Procedurén
Kontestimore”.

Ligji pér Dhomén e Posacme, neni 74, i jep té drejtén palés (kreditorit né procedureé té likuidimit)
gé té ushtroj mjetin juridik - ankesén kundér vendimit té AL-sé, pran Dhomés sé Posacme. Sipas
té njéjtés dispozité ligjore, Dhoma e Posagme mund té nxjerré aktgjykim pér vértetimin,
shfugizimin apo ndryshimin e vendimit té AL-s€, varésisht prej epilogut té procesit gjygésor dhe
né zbatim té dispozitave ligjore té aplikueshme.

Gjykata fillimisht ka shqyrtuar se a éshté e nevojshme mbajtja e seancés dégjimore me palét né
proceduré apo ¢éshtja mund té vendoset né bazé té materialeve né 1éndé. Kété céshtje nuk e
adreson Ligji pér Dhomén e Posagcme si ligj special, por vetém LPK si ligj procedural i
pérgjithshém. Me LPK, neni 4, éshté pércaktuar se:

- Gjykata vendos pér kérkesépadiné pas shqyrtimit té ¢céshtjes juridike né seancé té drejtpérdrejté
dhe publike. Ndryshe nga dispozita e paragrafit 1 té kétij neni, gjykata vendosé pér
kérkesépadiné né bazé té veprimeve procedurale te shkruara dhe provave té administruara né
ményré jo té drejtpérdrejt, po gé se kjo pércaktohet me ligj.

Njé rast té tillé té pércaktuar me té njéjtin ligj ku mund té merret vendim meritor pa pasur nevojé

gé té mbahet seancé dégjimore, e kemi té rregulluar me nenin 399 té LPK-sg, ku éshté pércaktuar
si né vijim:

- Neni 399.1: Kur gjykata, pasi t'i arrijé pérgjigia né padi, konstaton se nga faktet e
treguara né padi nuk del themelésia e kérkesépadisé, atéheré ajo do te jep vendimin
meritor me té cilin refuzohet si e pathemelté kérkesépadia.

- Neni 399.2: Kérkesépadia éshté e pathemelté, né véshtrim té paragrafit 1 té kétij neni,
po gé se gartazi éshté né kundérthénie me faktet e treguara né padi, apo, po gé se faktet
mbi té cilat mbéshtetét kérkesépadia gartazi jané né kundérthénie me provat té cilat i ka
propozuar paditési, apo me faktet gé jané botérisht té ditura.

Duke u bazuar né faktet dhe rrethanat e larté pérmendura dhe né zbatim té dispozitave ligjore té
cituara mé sipér, gjykata ka ardhur né pérfundimin se jané pérmbushé kushtet ligjore pér té
nxjerré vendim meritoré (aktgjykim) né kété fazé té procedurés shkresore dhe se mbajtja e
seancés dégjimore né kété rast, &shté e panevojshme.

Sic éshté potencuar mé sipér, e paditura ka paragitur prapésimin e parashkrimit. Andaj, ¢éshtja
e paré gé éshté dashur té zgjidhé gjykata ishte ajo se a éshté kérkesa e parashkruar apo jo.
Gjykata, pas shqyrtimit té dosjes sé I1éndés ka ardhur né pérfundimin se nga faktet e treguara apo
té prezantuara nga pala paditése né padi, e gé nuk jané kontestuar si té tilla as nga pala e paditur,
nuk del themelésia e kérkesépadisé. Pérkundrazi, mbi bazén e té gjitha fakteve sic i ka prezantuar
pala paditése né padi rezulton se kérkesépadia nuk éshté e bazuar, pér shkakun se kérkesa éshté
e parashkruar.

Pala paditése, me kérkesén kreditore drejtuar AL-sé dhe me kérkesépadi ka kérkuar
kompensimin e pagave té papaguara qé i takojné periudhés kohore 1973-1977. Nga ana tjetér,
kérkesén kreditore pér kompensim pagash e ka dorézuar né AL me datén 17.01.2014.

Gjykata potencon se sikurse legjislacioni gé ishte vendosur para viteve 1998/99, ashtu edhe ligjet
gé jané miratuar pas viteve 1998/1999, e kané ruajtur afatin tre (3) vjecar té parashkrimit té
kérkesave monetare nga Iémi i marrédhénies sé punés. Me Ligjin pér Punén e Bashkuar (Gazeta
Zyrtare nr. 53/76), neni 608 parashihej se “pagesa e shumés sé pagés apo rrogés, apo secilés
kérkesé tjetér té punétorit gé rrjedh nga marrédhénia e punés, do té jeté e parashkruar pér tri
vite”. Ligji pér Marrédhéniet e Detyrimeve (LMD), i vitit 1978 (Ligj nr. 690), neni 372.1
pércaktonte se afati i parashkrimit té kérkesave periodike éshté tri vite, nga rrjedhja e secilés
dhénie té vecanté pér pagesé. Ligji i Punés, i vitit 2010 (Ligj nr. 03/L-212), neni 87, pércakton
se té gjitha kérkesat nga marrédhénia e punés né para, parashkruhen brenda afatit prej tri vitesh,
nga dita e paragitjes sé kérkesés. Edhe LMD i ri, i vitit 2012 (Ligj nr. 04/L-077), neni 353.1, ka
pércaktuar se “Kérkesat e dhénieve periodike gé rrjedhin vit pér vit ose né afate té caktuara mé
té shkurtra (kérkesat periodike) ... parashkruhen tri (3) vjet nga arritja e secilés dhénie té vecanté
pér pagesé”. Nga pérmbajtja e kétyre dispozitave ligjore, rezulton se afati i parashkrimit té
kérkesave monetare nga marrédhénia e punés, éshté tri vite, nga dita e arritjes pér pagesé té
secilés kérkesé veg e veg.

Nga zbatimi i dispozitave ligjore té lartpérmendura, rezulton se kérkesa e paditésit pér
kompensimin e pagave té viteve 1973-1977, éshté parashkruar me kalimin e afatit prej 3 vitesh,

gé nga arritja e pagave pér pagesé. Fakti se kérkesa pér kompensim pagash éshté paraqitur né
vitin 2014, tregon se paditésja ka kérkuar kompensimin e pagave, lidhur me té cilat i éshté
parashkruar kérkesa para se ai té aplikonte pran Autoritetit té Likuidimit.

Me nenin 360.1 té LMD-sé (té vitit 1978) éshté pércaktuar se me parashkrimin pushon e drejta
e kérkimit t& pérmbushjes sé detyrimit. Kjo dispozité ligjore éshté e natyrés detyruese, prandaj
detyrimi gé kérkohet me kérkesén e palés paditése nuk mund té gézoj mbrojtje juridike, pér shkak
té parashkrimit té kérkesés.

Duke u bazuar né faktet dhe rrethanat e larté cekura dhe né dispozitat ligjore té cituara mé sipér,
gjykata vendosi si né dispozitiv té kétij aktgjykimi.

Shpenzimet gjyqésore

Me Ligjin pér Dhomén e Posacme, neni 62, éshté pércaktuar se vetém palés sé suksesshme né
proceduré (palés gé e fiton gjykimin), i takon kompensimi i shpenzimeve gjygésore. Nése pala
e suksesshme nuk i kérkon shpenzimet ose nése ashtu vendos Dhoma e Posagme, atéheré secila
palé i bart shpenzimet e veta. Né kété ¢éshtje kontestimore, asnjéra nga palét né proceduré nuk
ka kérkuar kompensimin e shpenzimeve procedurale. Andaj, gjykata ka vendosur gé secila palé
né proceduré té barté shpenzimet e veta gjygésore.

Udhézimi juridik

Kundér kétij aktgjykimi mund té parashtrohet ankesé me shkrim prané Dhomés sé Posacme,
brenda afatit prej 15 ditésh nga dita e dorézimit té tij, e cila i drejtohet Kolegjit t& Apelit prané
Dhomeés sé Posacme, konform nenit 9.6 té Ligjit pér Dhomén e Posagme.

Gjyqtari,
Mr.sc. Bajram Miftari

